КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса сьӧм овмӧс министерство йылысь” 
Коми Республикаса Веськӧдлан котырлӧн 2011 во ӧшым тӧлысь 
30 лунся 649 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаса сьӧм овмӧс министерство йылысь”
Коми Республикаса Веськӧдлан котырлӧн 2011 во ӧшым тӧлысь 30 лунся 
649 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь



          
          Л. Максимова
Сыктывкар
2018 вося ӧшым тӧлысь 10 лун
520 №
Коми Республикаса Веськӧдлан котырлӧн
2018 во ӧшым тӧлысь 10 лунся 520 №-а шуӧм дорӧ
СОДТӦД
“Коми Республикаса сьӧм овмӧс министерство йылысь” 
Коми Республикаса Веськӧдлан котырлӧн 
2011 во ӧшым тӧлысь 30 лунся 649 №-а шуӧмӧ пыртӧм
ВЕЖСЬӦМЪЯС
“Коми Республикаса сьӧм овмӧс министерство йылысь”                     Коми Республикаса Веськӧдлан котырлӧн 2011 во ӧшым тӧлысь 30 лунся 649 №-а шуӧмын:
Коми Республикаса сьӧм овмӧс министерство йылысь положениеын, мый вынсьӧдӧма шуӧмӧн (1 №-а содтӧд):
1) 8 пунктса 2 пунктулын:
а) “в” пунктулын “сьӧмкудлысь судзсянлунсӧ.” кывъяс вежны “сьӧмкудлысь судзсянлунсӧ;” кывъясӧн;
б) содтыны татшӧм вежӧртаса “г” пунктув:
“г) лӧсялана вузӧс рынокъясын конкуренция сӧвмӧдны отсалӧм.”;
2) 9 пункт гижны тадзи:
“9. Тайӧ Положениеса II юкӧдын индӧм могъяс збыльмӧдӧм могысь Министерство пӧртӧ олӧмӧ татшӧм канму удж:
1) дасьтӧ Коми Республикаса инӧда акт балаяс, сы лыдын Коми Республикаса канму сьӧм овмӧсӧн да канму уджйӧзӧн веськӧдлан юалӧмъяс серти Коми Республикаса канму уджтасъяс;
2) дасьтӧ да примитӧ Коми Республикаса сьӧмкуд, вот да уджйӧз политика юкӧнын инӧда актъяс;
3) участвуйтӧ Коми Республикаса канму уджтасъяс дасьтӧм да збыльмӧдӧм серти методика боксянь индӧдъяс дасьтӧмын да вынсьӧдӧ найӧс, а сідзжӧ участвуйтӧ Коми Республикаса канму уджтасъяс збыльмӧданног да сылысь окталун донъялӧм йылысь вося своднӧй доклад лӧсьӧдӧмын;
4) котыртӧ да нуӧдӧ мероприятиеяс, кутшӧмъясӧс веськӧдӧма           Коми Республикаса олысьяслысь финансӧвӧй тӧдӧмлун кыпӧдӧм вылӧ;
5) збыльмӧдӧ удж, кутшӧмӧс веськӧдӧма Коми Республикаса вот политика да Коми Республикаса вот оланпастэчас збыльмӧдӧм вылӧ, сы лыдын:
а) сетӧ вот мынтысьяслы да вот агентъяслы вот да ӧктас йылысь Коми Республикаса оланпастэчасӧн вӧдитчан юалӧмъяс серти гижӧда гӧгӧрвоӧдӧмъяс;
б) лӧсьӧдӧ Коми Республикаса оланпастэчас бурмӧдӧм серти вӧзйӧмъяс, дасьтӧ Коми Республикалысь вот кокньӧдъяс (чинтӧм вот ставкаяс) урчитӧм серти уджмогъяс збыльмӧдӧм могысь Коми Республикаса нормативнӧй инӧда акт балаяс;
в) сӧгласуйтӧ вот мынтан кадколастъяс вежсьӧм йылысь вот органъяслысь помшуӧмъяссӧ мында юкӧнын, мыйта колӧ вуджӧдны Коми Республикаса республиканскӧй сьӧмкудйӧ;
г) дасьтӧ Коми Республикаса нормативнӧй инӧда актъяс, кутшӧмъяс урчитӧны дінмуса вот, пеняяс да штрапъяс мынтӧм серти отсрочка да рассрочка сетӧм содтӧд подувъяс да мукӧд условие;
д) донъялӧ Коми Республикаса республиканскӧй сьӧмкудйӧ вот мынтӧм серти урчитӧм да (либӧ) урчитны планируйтӧм кокньӧдъяслысь окталунсӧ Россия Федерацияса оланпастэчас да Коми Республикаса оланпастэчас серти;
е) збыльмӧдӧ Коми Республикаын вот органкӧд юӧрӧн йитчӧмсӧ пӧрадокын, кутшӧмӧс урчитӧма Россия Федерацияса Веськӧдлан котырӧн;
6) дасьтӧ федеральнӧй да дінму вотысь, ӧктасысь, мукӧд мынтӧмысь, кутшӧмъясӧс колӧ вуджӧдны Коми Республикаса республиканскӧй сьӧмкудйӧ, меставывса сьӧмкудъясӧ отчисление нормативъяс сьӧмкудкостса трансфертъяс мында да сикасъяс урчитӧм серти вӧзйӧмъяс, кутшӧмъясӧс сетӧны меставывса сьӧмкудъяслы Коми Республикаса республиканскӧй сьӧмкудйысь;
7) дасьтӧ дыр кадся период вылӧ Коми Республикаса сьӧмкуд серти прогноз бала, дыр кадся период вылӧ Коми Республикаса сьӧмкуд серти прогноз вежсьӧмъяс бала, котыртӧ Коми Республикаса республиканскӧй сьӧмкуд бала, Коми Республикаса республиканскӧй сьӧмкудйӧ вежсьӧмъяс бала лӧсьӧдӧмсӧ да лӧсьӧдӧ найӧс да пыртӧ найӧс урчитӧм пӧрадокын Коми Республикаса Веськӧдлан котырӧ видлалӧм вылӧ;
8) участвуйтӧ Коми Республикаса медицинскӧя быть страхуйтан мутас фондса сьӧмкуд бала, отчётнӧй финансӧвӧй воысь Коми Республикаса медицинскӧя быть страхуйтан мутас фондса сьӧмкуд олӧмӧ пӧртӧм йылысь отчёт вынсьӧдӧм йылысь Коми Республикаса оланпас бала дасьтӧмын;
9) сетӧ Коми Республикаса йӧзлысь дзоньвидзалун видзан министерствоӧ Коми Республикаса медицинскӧя быть страхуйтан мутас фондса сьӧмкуд йылысь Коми Республикаса оланпасӧ вежсьӧмъяс пыртӧм йылысь вӧзйӧмъяс;
10) котыртӧ Коми Республикаса республиканскӧй сьӧмкуд йылысь Коми Республикаса оланпас бала серти отчётнӧй финансӧвӧй воысь да Коми Республикаса республиканскӧй сьӧмкуд олӧмӧ пӧртӧм йылысь Коми Республикаса оланпас бала серти йӧзлы восьса кывзӧмъяс дасьтӧмсӧ да нуӧдӧмсӧ;
11) урчитӧ Коми Республикаса республиканскӧй сьӧмкудлысь своднӧй сьӧмкуд роспись, Коми Республикаса республиканскӧй сьӧмкуд сьӧмӧн медшӧр вӧдитчысьяслӧн сьӧмкуд росписьяс да Коми Республикаса республиканскӧй сьӧмкуд олӧмӧ пӧртан кассӧвӧй план лӧсьӧдан да нуӧдан пӧрадок;
12) лӧсьӧдӧ да нуӧдӧ Коми Республикаса республиканскӧй сьӧмкудлысь своднӧй сьӧмкуд роспись;
13) збыльмӧдӧ Коми Республикаса республиканскӧй сьӧмкуд сьӧмӧн медшӧр вӧдитчысьлысь да босьтысьлысь удж;
14) урчитӧ сьӧмӧн могмӧдан медыджыд ыджда вынсьӧдан да Коми Республикаса республиканскӧй сьӧмкуд сьӧмӧн медшӧр вӧдитчысьясӧс да босьтысьясӧс сыӧн тӧдмӧдан пӧрадок да вынсьӧдӧ сьӧмӧн могмӧдан медыджыд ыджда да тӧдмӧдӧ сыӧн Коми Республикаса республиканскӧй сьӧмкуд сьӧмӧн медшӧр вӧдитчысьясӧс да босьтысьясӧс;
15) дасьтӧ Коми Республикаса республиканскӧй сьӧмкудйысь Россия Федерацияса сьӧмкуд системалӧн мукӧд сьӧмкудлы сьӧмкудкостса трансфертъяс (сьӧмкудкостса трансфертъяс кындзи, кутшӧмъясӧс сетӧны Коми Республикаса республиканскӧй сьӧмкуд сьӧмӧн мукӧд медшӧр вӧдитчысь) юклан методика балаяс да найӧс сетан пӧрадок;
16) збыльмӧдӧ сьӧмкуд планируйтысь субъектъяс серти сьӧмкуд планируйтӧмын методика да консультация боксянь веськӧдлӧм, кутшӧмӧс веськӧдӧма сьӧмкуд рӧскод серти бӧртасъяс кыпӧдӧм вылӧ;
17) вуджӧдӧ Коми Республикаса республиканскӧй сьӧмкудйысь сьӧмкудкостса трансфертъяссӧ меставывса сьӧмкудъяслы, кутшӧмъяс серти Министерство лоӧ Коми Республикаса республиканскӧй сьӧмкуд сьӧмӧн медшӧр вӧдитчысьӧн;
18) сьӧмкуд уджын участвуйтысьяслысь, а сідзжӧ юридическӧй кывкутысьяслысь, кодъяс оз лоны сьӧмкуд процессын участвуйтысьясӧн, реестр лӧсьӧдӧм да нуӧдӧм могысь могмӧдӧ организацияяс серти, кодъясӧс артмӧдӧма Коми Республика, а сідзжӧ мукӧд юридическӧй кывкутысь серти, кодъяс оз лоны сьӧмкуд уджын участвуйтысьясӧн, кодъяс босьтӧны Коми Республикаса республиканскӧй сьӧмкудйысь сьӧм, юӧр да документъяс лӧсьӧдӧмсӧ да найӧс Федеральнӧй казначействоӧ сетӧмсӧ;
19) збыльмӧдӧ канму чӧжӧс юалӧмъяс серти удж, сы лыдын:
а) нуӧдӧ Коми Республикаса республиканскӧй сьӧмкуд чӧжӧс ӧшмӧсъяслысь реестр;
б) дасьтӧ Коми Республикаса республиканскӧй сьӧмкуд чӧжӧс ӧшмӧсъяслысь реестр да Коми Республикаса медицинскӧя быть страхуйтан мутас фондса сьӧмкуд чӧжӧс ӧшмӧсъяслысь реестр лӧсьӧдан да найӧс нуӧдан пӧрадок;
в) сетӧ Коми Республикаса республиканскӧй сьӧмкуд чӧжӧс ӧшмӧсъяслысь реестрсӧ, а сідзжӧ Коми Республикаса муниципальнӧй юкӧнъяслӧн сьӧмкуд чӧжӧслӧн ӧшмӧсъяслысь реестр сводсӧ да Коми Республикаса медицинскӧя быть страхуйтан мутас фондса сьӧмкуд чӧжӧслӧн ӧшмӧсъяслысь реестрсӧ Россия Федерацияса сьӧм овмӧс министерствоӧ пӧрадокын, кутшӧмӧс урчитӧма Россия Федерацияса сьӧм овмӧс министерство;
г) дасьтӧ Министерствоӧ Коми Республикаын муниципальнӧй юкӧнъясса сьӧмкудъяслӧн чӧжӧс ӧшмӧсъяслысь реестръяс да Коми Республикаса медицинскӧя быть страхуйтан мутас фондса сьӧмкудлӧн чӧжӧс ӧшмӧсъяслысь реестр сетан пӧрадок;
д) вынсьӧдӧ Коми Республикаса республиканскӧй сьӧмкудйӧ Министерствоӧн администрируйтан чӧжӧс воӧмсӧ прогнозируйтан методикасӧ;
е) видлалӧ да сӧгласуйтӧ Коми Республикаса республиканскӧй сьӧмкуд чӧжӧслӧн медшӧр администраторъяслысь Коми Республикаса республиканскӧй сьӧмкудйӧ чӧжӧс воӧмсӧ прогнозируйтан методикаяс;
ж) дасьтӧ Коми Республикаса канму власьт органъясӧн (канму органъясӧн), Коми Республикаса медицинскӧя быть страхуйтан мутас фондлӧн веськӧдлан органӧн да (либӧ) налӧн веськӧдлӧм улӧ пырысь казённӧй учреждениеясӧн Россия Федерациялӧн сьӧмкуд системаса сьӧмкуд чӧжӧслӧн медшӧр администраторъяслысь сьӧмкуд уджмогъяс збыльмӧдан пӧрадок;
з) пыртӧ Коми Республикаса республиканскӧй сьӧмкуд чӧжӧслӧн медшӧр администраторъяс лыддьӧгӧ, а сідзжӧ налы сетӧм сьӧмкудъясса чӧжӧс классифицируйтан кодъяслӧн вежсьӧмъяссӧ составӧ сэк, кор вежсьӧ Коми Республикаса республиканскӧй сьӧмкуд чӧжӧслӧн медшӧр администраторъяслӧн составыс да (либӧ) уджыс, а сідзжӧ вежсьӧны сьӧмкудъясса чӧжӧссӧ классифицируйтан кодъяслысь тэчас индан да сетан принципъяс;
и) збыльмӧдӧ Коми Республикаса республиканскӧй сьӧмкуд чӧжӧслӧн да дефицит cьӧмӧн могмӧдан ӧшмӧсъяслӧн медшӧр администраторъяслысь уджсӧ;
к) пыртӧ Коми Республикаса республиканскӧй сьӧмкуд дефицит сьӧмӧн могмӧдан ӧшмӧсъяслӧн медшӧр администраторъяс лыддьӧгӧ, а сідзжӧ налы сетӧм Коми Республикаса республиканскӧй сьӧмкуд дефицит сьӧмӧн могмӧдан ӧшмӧсъяс классифицируйтан кодъяслӧн составӧ вежсьӧмъяс сэк, кор вежсьӧ Коми Республикаса республиканскӧй сьӧмкуд дефицит сьӧмӧн могмӧдан ӧшмӧсъяслӧн медшӧр администраторъяслӧн составыс да (либӧ) уджыс, а сідзжӧ вежсьӧны сьӧмкуд дефицит сьӧмӧн могмӧдан кодъяслӧн тэчасъяс индан да сетан принципъяс;
л) збыльмӧдӧ Коми Республикаса республиканскӧй сьӧмкудйӧ да Коми Республикаса консолидируйтӧм сьӧмкудйӧ чӧжӧс коставлытӧг да тырвыйӧ воӧм бӧрся анализ да контроль;
20) сӧгласуйтӧ Коми Республикаса республиканскӧй сьӧмкуд сьӧмӧн медшӧр вӧдитчысьяслысь, кодъяслы сетӧма сьӧмкудкостса трансфертъяслысь колясъяс бергӧдӧм вылӧ Коми Республикаса республиканскӧй сьӧмкуд чӧжӧслӧн медшӧр администраторлысь уджмогъяс, кутшӧмъясӧс меставывса сьӧмкудъяс босьтісны Коми Республикаса республиканскӧй сьӧмкудйысь торъя мога субсидияясӧн, субвенцияясӧн да мукӧд сьӧмкудкостса трансфертӧн индӧм колясъясын коланлунлӧн эмлун (абутӧмлун) йылысь помшуӧмъяссӧ;
21) лӧсьӧдӧ Коми Республикаса республиканскӧй сьӧмкуд да меставывса сьӧмкудъяс сьӧм тшӧт весьтӧ промышленносьт да видз-му овмӧс юкӧнъясын отсӧг сетӧм вылӧ субсидия бӧръяӧн босьтысьяслысь своднӧй лыддьӧгсӧ да сетӧ сійӧс Федеральнӧй казначействоӧ пӧрадокын, кутшӧмӧс урчитӧма Россия Федерацияса сьӧм овмӧс министерствоӧн;
22) урчитӧ аудиторскӧй организация (аудиторӧс) бӧрйӧм серти удж котыртан пӧрадоксӧ, коді нуӧдӧ “Уна патераа керкаяс капитальнӧя дзоньталан дінму фонд” Коми Республикаса абу коммерческӧй организациялысь вося бухгалтерскӧй (финансӧвӧй) отчётносьт серти быть колана аудит да нуӧдӧ аудиторскӧй организация (аудиторӧс) бӧрйӧм могысь конкурс, коді нуӧдӧ  индӧм организациялысь  вося бухгалтерскӧй (финансӧвӧй) отчётносьт серти быть колана аудит;
23) Коми Республикаса Веськӧдлан котырлӧн тшӧктӧм серти дасьтӧ Коми Республикаса канму пытшкӧсса заимствованиеяс серти уджтас да Россия Федерацияса валютаын Коми Республикаса канму гарантияяс серти уджтас;
24) збыльмӧдӧ Коми Республикаса канму пытшкӧсса заимствованиеяссӧ канму заёмъясӧн, кутшӧмъясӧс збыльмӧдӧны Коми Республика нимсянь канму дона кабалаяс лэдзӧмӧн, да кредитъясӧн, кутшӧмъясӧс кыскӧма Коми Республикаса республиканскӧй сьӧмкудйӧ кредитнӧй организацияяссянь, войтыркостса финансӧвӧй организацияяссянь, а сідзжӧ Коми Республикаса республиканскӧй сьӧмкуд тшӧтъяс вылын сьӧм колясъяс содтӧм вылӧ сьӧмкуд кредитъясӧн;
25) веськӧдлӧ Коми Республикаса канму уджйӧзӧн;
26) могмӧдӧ да мынтӧ Коми Республикаса канму уджйӧз;
27) вынсьӧдӧ Коми Республикаса канму уджйӧз небӧг нуӧдан пӧрадок;
28) нуӧдӧ Коми Республикаса канму уджйӧз небӧг, збыльмӧдӧ уджйӧз кӧсйысьӧмъяс серти юӧрлысь учёт, кутшӧмӧс петкӧдлӧма Коми Республикаын муниципальнӧй юкӧнъяслӧн уджйӧз небӧгъясын, сетӧ Россия Федерацияса сьӧм овмӧс министерствоӧ юӧр, кутшӧмӧс петкӧдлӧма Коми Республикаса  уджйӧз серти небӧгын да Коми Республикаын муниципальнӧй юкӧнъяслӧн уджйӧз серти небӧгъясын, кывкутӧ сетӧм мыччӧдъяслӧн стӧчлунысь;
29) дасьтӧ Коми Республикаса канму уджйӧз тэчасӧ бурмӧдӧм да сійӧс могмӧдӧм серти рӧскод оптимизируйтӧм серти вӧзйӧмъяссӧ да сетӧ найӧс Коми Республикаса Веськӧдлан котырӧ, дасьтӧ Коми Республикаса уджйӧз кӧсйысьӧмъяссӧ могмӧдан да бырӧдан юалӧмъяс серти аналитическӧй материалъяс да вӧзйӧмъяс;
30) дасьтӧ да вынсьӧдӧ Коми Республикаса канму дона кабалаяс вӧдитчӧмӧ лэдзан да наӧн вӧдитчан условиеяссӧ, примитӧ Коми Республикаса канму дона кабалаяс вӧдитчӧмӧ лэдзан (содтӧд лэдзӧм) йылысь помшуӧмъяс;
31) збыльмӧдӧ Коми Республикаса канму дона кабалаяслӧн эмитентлысь уджсӧ;
32) вынсьӧдӧ Коми Республикаса канму дона кабалаяс вӧдитчӧмӧ лэдзан кывкӧртӧдъяс йылысь отчёт;
33) вынсьӧдӧ Коми Республикаса республиканскӧй сьӧмкуд дефицит сьӧмӧн могмӧдан ӧшмӧсъяс серти воӧмъяс прогнозируйтан методика;
34) участвуйтӧ Коми Республика мутасын сьӧмкуд водзмӧстчӧмӧн лӧсьӧдӧмсӧ сӧвмӧдӧм да бурмӧдӧм серти мероприятиеясын юалӧмъяс серти, кутшӧмъяс пырӧны Министерстволӧн компетенциясӧ;
35) збыльмӧдӧ мероприятиеяс, кутшӧмъясӧс веськӧдӧма сьӧмкуд рӧскодлысь окталун, Коми Республикаӧс социальнӧй да экономика боксянь сӧвмӧдан верктуя нырвизьясын финансӧвӧй ресурсъяс концентрируйтӧмсӧ кыпӧдӧм вылӧ, сы лыдын уджтасъяс лӧсьӧдӧм да актуализируйтӧм серти, кутшӧмъясӧс веськӧдӧма чӧжӧс содтӧм да Коми Республикаса республиканскӧй сьӧмкуд рӧскод оптимизируйтӧм, а сідзжӧ уполномочитӧм органъясӧ найӧс збыльмӧдӧм серти юӧр чукӧртӧм да сетӧм вылӧ;
36) котыртӧ Коми Республикаса республиканскӧй сьӧмкуд олӧмӧ пӧртӧм, могмӧдӧ Коми Республикаса республиканскӧй сьӧмкуд сьӧмӧн медшӧр вӧдитчысьӧн, вӧдитчысьясӧн да контроль босьтысьясӧн Коми Республикаса республиканскӧй сьӧмкуд олӧмӧ пӧртӧм серти;
37) сетӧ меставывса сьӧмкудъяслы сьӧмкуд кредитъяс сьӧмкуд ассигнование мындаын, кутшӧмӧс вынсьӧдӧма Коми Республикаса республиканскӧй сьӧмкуд йылысь оланпасӧн;
38) юридическӧй кывкутысьлы сьӧмкуд кредит сетігӧн нуӧдӧ юридическӧй кывкутысьлысь – сьӧмкуд кредит босьтысьлысь, кутшӧмӧс сетӧны Коми Республикаса республиканскӧй сьӧмкуд сьӧм тшӧт весьтӧ водзӧсӧн да дон босьтӧмӧн сылӧн гарантъяс либӧ поручительяслысь финансӧвӧй состояние водзвыв прӧверитӧмсӧ;
39) анализируйтӧ Коми Республикаса канму гарантияяс сетӧм могысь принципиаллысь финансӧвӧй состояниесӧ, а сідзжӧ анализируйтӧ принципаллысь финансӧвӧй состояниесӧ Коми Республикаса канму гарантия сетӧм бӧрын, да донъялӧ банкса гарантиялысь, поручительстволысь инанлунсӧ (зумыдлунсӧ), кутшӧмъясӧс сетӧны принципиаллысь кӧсйысьӧмъяс олӧмӧ пӧртӧмсӧ могмӧдӧм вылӧ;
40) нуӧдӧ Коми Республикаса сетӧм канму гарантияяс, принципиаллысь кӧсйысьӧмъяс олӧмӧ пӧртӧм серти учёт, кутшӧмъясӧс могмӧдӧма Коми Республикаса канму гарантияясӧн, а сідзжӧ нуӧдӧ Коми Республикаса сетӧм канму гарантияяс серти гарантӧн  мынтӧмъяс олӧмӧ пӧртӧм серти учёт;
41) нуӧдӧ Коми Республикаса республиканскӧй сьӧмкуд олӧмӧ пӧртӧм серти операцияяслысь сьӧмкуд учёт;
42) сетӧ Коми Республикаса Веськӧдлан котырӧ Коми Республикаса республиканскӧй сьӧмкуд олӧмӧ пӧртӧм йылысь квартальнӧй да вося отчётъяс;
43) Коми Республикаса медицинскӧя быть страхуйтан мутас фондӧн, Коми Республикаын муниципальнӧй юкӧнъясса финансӧвӧя органъясӧн сетӧм республиканскӧй сьӧмкуд олӧмӧ пӧртӧм йылысь отчёт, отчётносьт да материалъяс подув вылын лӧсьӧдӧ консолидируйтӧм сьӧмкуд да Коми Республикалӧн медицинскӧя быть страхуйтан мутас фондса сьӧмкуд олӧмӧ пӧртӧм йылысь отчёт да сетӧ сійӧс Федеральнӧй казначействоӧ пӧрадокын, кутшӧмӧс урчитӧма Россия Федерацияса сьӧм овмӧс министерствоӧн;
44) лӧсьӧдӧ да нуӧдӧ Коми Республикаса республиканскӧй сьӧмкуд олӧмӧ пӧртан кассӧвӧй план;
45) урчитӧ Коми Республикаса республиканскӧй сьӧмкуд сьӧмлӧн медшӧр администраторъяслы сьӧмкуд отчётносьт сетан пӧрадок;
46) урчитӧ Коми Республикаын муниципальнӧй юкӧнъяслӧн финансӧвӧй органъяслы сьӧмкуд отчётносьт сетан пӧрадок;
47) урчитӧ сьӧмкудйӧ пырттӧм канму мутас фондъясӧн веськӧдлан органъяслы сьӧмкуд отчётносьт сетан пӧрадок;
48) збыльмӧдӧ Коми Республикаса республиканскӧй сьӧмкуд сьӧм  финансово-бюджетнӧя планируйтӧмын, лӧсьӧдӧмын да олӧмӧ пӧртӧмын, сьӧмкуд учёт збыльмӧдӧмын да сьӧмкуд отчётносьт лӧсьӧдӧмын Коми Республикаса республиканскӧй сьӧмкуд сьӧмӧн медшӧр вӧдитчысьяс серти методика боксянь веськӧдлӧм;
49) лӧсьӧдӧ кольӧм финансӧвӧй воысь Коми Республикаса республиканскӧй сьӧмкуд олӧмӧ пӧртӧм йылысь отчёт вынсьӧдӧм йылысь Коми Республикаса оланпас бала урчитӧм документъяс да материалъяс содтӧмӧн да сетӧ сійӧс Коми Республикаса Веськӧдлан котырӧ;
50) котыртӧ дінмуса сьӧмӧн веськӧдлан качество серти мониторинг да донъялӧм нуӧдӧм вылӧ материалъяс да тӧдмӧгъяс чукӧртӧмсӧ да сетӧ Россия Федерацияса сьӧм овмӧс министерствоӧ индӧм материалъяссӧ да тӧдмӧгъяссӧ;
51) прӧверитӧ меставывса сьӧмкуд йылысь Коми Республикаын муниципальнӧй юкӧнъяслӧн бӧрйӧм органъяслысь помшуӧмъяссӧ Россия Федерацияса сьӧмкуд оланпастэчаслӧн корӧмъяслы лӧсялӧм серти;
52) Министерствоӧн урчитӧм пӧрадокын недыр кад кежлӧ дугӧдӧ (чинтӧ) меставывса сьӧмкудъяслы сьӧмкудкостса трансфертъяс (субвенцияяс кындзи) сетӧмсӧ сэк, кор Коми Республикаын меставывса асвеськӧдлан органъяс оз кутчысьны сьӧмкудкостса трансфертъяс сетан условиеясӧ, положениеяс оланпастэчаслӧн корӧмъясӧ серти вайӧдтӧдз, кутшӧмъяс урчитӧны сьӧмкудкостса трансфертъяс сетан условиеяс;
53) Россия Федерацияса канму власьт органъясын, Коми Республикаса канму власьт органъясын, Коми Республикаын меставывса асвеськӧдлан органъясын, судебнӧй органъясын петкӧдлӧ Коми Республикалысь интересъяссӧ юалӧмъяс серти, кутшӧмъяс йитчӧмаӧсь Коми Республикаса республиканскӧй сьӧмкуд олӧмӧ пӧртӧмкӧд;
